
ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། རིག་
ནུས་འཛུཊ་སྐྲུན་དང་ནུས་རྒྱུ་གྲོན་ཆུང་གི་ལྗང་
མདོག་འཛུཊ་སྐྲུན་རྒྱུ་ཆ་བེད་སྤྱོད་ལ་སྐུལ་འདེད་
ཤུཊ་ཆེན་བཏང་ནས་ལྷ་ས་གྲོང་ཁྱེར་གྱིས་དཔལ་
འབྱོར་འཕེལ་རྒྱས་ལ་སྐུལ་འདེད་གཏོང་བའི་
དམངས་ལ་ཕན་པ་དང་ཁེ་ལས་ལ་ཕན་པའི་སྲིད་
ཇུས་10དོན་འཁྱོལ་ཧུར་ཐག་བྱ་ཆེད། ཉེ་
ཆར། བོད་ལྗོངས་ཀྱི་སྒྲིག་སྦྱོར་རྣམ་པའི་
འཛུཊ་སྐྲུན་དང་དེ་བཞིན་འཛུཊ་སྐྲུན་བཟོ་ལས་
ཅན་གྱི་འགྲེམས་ཚོཊ་བོད་རང་སྐྱོང་ལྗོངས་ཚོཊ་
འགྲེམས་ལྟེ་གནས་སུ་འཚོཊ་པ་རེད།

སྐབས་འདིའི་འགྲེམས་ཚོཊ་ཀྱིས“རིག་
ནུས་ལས་ས་མཐོར་ཁེ་ཕན་སྦྱིན་དང་ཚན་རྩལ་
གསར་གཏོད་ལས་སྡོདགནས་དང་འཚམ་པར་
བྱེད”ཅེས་པ་གཙོ་དོན་དུ་བྱས་ནས། རྒྱལ་
ཡོངས་ས་གནས་ཁག་གི་ལས་རིཊ་སྣེ་ཁྲིད་ཁེ་ལས་
80ལྷག་ཙམ་གཅིག་སྡུད་བྱས་ཡོད། སྨི་ངོས་གྲུ་
5000ཡོད་པའི་འགྲེམས་ཁུལ་དུ་རིག་ནུས་
འཛུཊ་སྐྲུན་དང་། ལྗང་མདོག་འཛུཊ་སྐྲུན་རྒྱུ་
ཆ། ནུས་རྒྱུ་གྲོན་ཆུང་དང་དྲོད་རླངས་ཤར་
གཏོང་། གསོ་རླུང་མཁོ་འདོན། སྤུས་ཀ་ལེཊ་
པའི་ཁྱིམ་ཆས་བཅས་ཁག་ཆེན་པོ་ལྔ་བཙུཊ་ནས་
གསར་གཏོད་ཐོན་རྫས་300ལྷག་ཙམ་འགྲེམས་
སྟོན་བྱས་ཤིང་། དེའི་ནང་ནས་ཆེད་མངཊ་ས་
མཐོའི་ཁོར་ཡུག་ལ་ཇུས་འགོད་བྱས་པའི་ལག་
རྩལ་མང་པོ་ཞིག་ཚོཊ་ར་ཡོངས་ཀྱི་དོ་སྣང་བྱ་ཡུལ་
དུ་གྱུར་ཡོད། གྲང་ངར་ཤིན་ཏུ་ཆེ་བར་ཁ་
གཏད་གཅོག་པའི་ནུས་རྒྱུ་གྲོན་ཆུང་དང་དྲོད་
ལེན་ཇུས་གཞི་ནས་གསོ་རླུང་དཀོན་པའི་ཁོར་
ཡུག་ལ་ཁ་གཏད་གཅོག་པའི་རིག་ནུས་གསོ་རླུང་
མཁོ་འདོན་མ་ལག་བར་གྱི་ཐག་གཅོད་ཇུས་གཞི་
གསར་པ་དེ་དག་གིས་ལྷ་ས་དང་དེ་བཞིན་མཐའ་
འཁོར་ས་ཁུལ་གྱི་འཛུཊ་སྐྲུན་ནུས་རྒྱུ་གྲོན་ཆུང་
དང་བདེ་ཐང་གི་སྡོད་ཁང་བསྐྲུན་རྒྱུར་བསམ་
ཕྱོཊ་གསར་པ་མཁོ་འདོན་བྱས་ཡོད།

འགྲེམས་ཚོགས་དང་དུས་གཅིག་ཏུ་
གཉེར་བའི“ས་མཐོའི་རིག་ནུས་འཛུགས་སྐྲུན་
དང་ནུས་རྒྱུ་གྲོན་ཆུང་ལག་རྩལ་གྱི་མཐོ་རིམ་
གླེང་སྟེགས”ཐོག ཀྲུང་གོ་འཛུགས་སྐྲུན་ཚན་
རིག་ཞིབ་འཇུག་ཁང་དང་ཆིང་ཧྭ་སློབ་ཆེན་ཨར་
སྐྲུན་ནུས་རྒྱུ་གྲོན་ཆུང་ཞིབ་འཇུག་ལྟེ་གནས་དང་
དེ་བཞིན་ཁེ་ལས་ལས་རིཊ་ཀྱི་རིཊ་གཅིག་མཁས་
ཅན་ཚོས“ས་མཐོའི་ཨར་སྐྲུན་ནུས་རྒྱུ་གྲོན་ཆུང་
ལག་རྩལ་གྱི་ཐོད་བརྒལ”སོཊ་ཀྱི་གྲོས་གཞིར་
གྲོས་བསྡུར་གཏིང་ཟབ་བྱས་ནས་ས་མཐོའི་ཨར་
སྐྲུན་གྱི་འབྱུང་འགྱུར་འཕེལ་རྒྱས་ལ་རྩ་ཆེའི་ལྟ་
ཚུལ་དང་གྲོས་འགོ་མཁོ་འདོན་བྱས་ཡོད།

འགྲེམས་ཚོགས་ཐོག་ད་དུང“ལྗང་མདོག་
འཛུགས་སྐྲུན་གྱི་སྤྱི་ཕན་འཆར་གཞི”ལག་
བསྟར་བྱས་ཤིང་། མེ་ཁེན་ནུས་རྒྱུ་གསར་པ་
དང་སའེ་རུའེ་ནུས་རྒྱུ་གསར་པ་སོགས་གཅེས་
སེམས་ཁེ་ལས་ཀྱིས་བོད་ལྗོངས་ཀྱི་ཐག་རིང་ལུང་
ཁུག་ས་ཁུལ་ལ་སྒོར་ཁྲི་500རི་བའི་ནུས་རྒྱུ་གྲོན་
ཆུང་དང་དྲོད་གཏོང་སྒྲིག་ཆས་ཞལ་འདེབས་
བརྒྱབ་པ་རེད། འཛུགས་སྐྲུན་པ་ཚེ་རིང་
དབང་འདུས་ཀྱིས་ཉམས་ལེན་བྱས་རྗེས།
ལག་རྩལ་གསར་པ་དེ་དག་གིས་ས་མཐོའི་
འཛུགས་སྐྲུན་ལ་འབྱུང་སྲིད་པའི་རང་བཞིན་
གསར་པ་བཏོད་པ་དང་ལྷག་པར་དུ་ནུས་རྒྱུ་
གྲོན་ཆུང་དང་དྲོད་རླངས་ཤར་གཏོང་གི་སྒྲིག་
ཆས་དེ་དག་བོད་ལྗོངས་ཀྱི་གནམ་གཤིས་ཀྱི་ཁྱད་
ཆོས་དང་ཧ་ཅང་འཚམ་པོ་ཡོད། ད་ཐེངས་ཀྱི་
འགྲེམས་ཚོགས་བརྒྱུད། རིག་ནུས་འཛུགས་
སྐྲུན་དང་ནུས་རྒྱུ་གྲོན་ཆུང་གི་ལྗང་མདོག་
འཛུགས་སྐྲུན་རྒྱུ་ཆའི་གྲུབ་འབྲས་གསར་ཤོས་
མངོན་པར་མ ་ཟད། ད ་དུང་ས ་མཐོའི་
འཛུགས་སྐྲུན་གྱི་ནུས་རྒྱུ་གྲོན་ཆུང་དང་སྡོད་
གནས་ཁོར་ཡུག་ལེགས་སུ་གཏོང་རྒྱུར་ཐག་
གཅོད་ཀྱི་ཇུས་གཞི་གསར་པ་མཁོ་འདོན་བྱས་
ཡོད་ཅེས་བཤད།

（བྱམས་པ་ཚེ་རིང་གིས་སྒྱུར་ཞུས་བྱས）

བོད་ལྗོངས་ཀྱི་སྒྲིག་སྦྱོར་རྣམ་པའི་འཛུཊ་སྐྲུན་དང་དེ་
བཞིན་འཛུཊ་སྐྲུན་བཟོ་ལས་ཅན་གྱི་འགྲེམས་ཚོཊ་འཚོཊ་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཉེ་ཆར། གླིང་ཕྲན་
གཉིས་ཁྲོམ་གཞུང་གིས“ངས་ས་མཐོར་ཡིག་གཟུཊ་སྦྱོང་
བ”ཞེས་པའི་ཡིག་གཟུཊ་འཛིན་གྲྭ་བཙུཊ་ནས་ཏང་འཛུཊ་
སྐྱོང་གི་སྣེ་ཁྲིད་འོག་གི“ས་སྲིབ་ཀྱི་སློབ་གྲྭ”ཧུར་ཐག་བཏོད་
དེ་ཡིག་གཟུགས་ལ་དགའ་པོ་བྱེད་མཁན་མང་པོ་དེའི་ནང་
ཞུགས་རྒྱུའི་ཡིད་དབང་བཀུག་ཡོད།

ཟླ་6ཚེས་26ཉིན་གྱི་ས་སྲིབ་ཏུ། གླིང་ཕྲན་གཉིས་
ཁྲོམ་གཞུང་གི་རིག་གནས་ས་ཚིཊ་ཀྱི་ཐོག་སོ་གཉིས་པའི་
ཡིག་གཟུཊ་སློབ་ཁང་ནང་སྣག་ཚའི་དྲི་ཞིམ་ཕྱོཊ་བཞིར་
འཐུལ་བ་དང་། “ངས་ས་མཐོར་ཡིག་གཟུཊ་སྦྱོང་
བ”ཞེས་པའི་ཡིག་གཟུགས་འཛིན་གྲྭ་དངོས་སུ་སློབ་འགོ་
ཚུགས་ཡོད། སློབ་མ་20ལྷག་ཙམ་སྒྲོག་ཙེའི་མདུན་དུ་
བསྡད་དེ་དགེ་རྒན་གྱི་ཡིག་གཟུགས་ཤེས་བྱའི་འགྲེལ་
བཤད་ལ་ནན་ཏན་ངང་ཉན་བཞིན་ཡོད། སློབ་ཚན་ཐོག་
ཡིག་གཟུཊ་དགེ་རྒན་གྱིས་སྤུ་སྨྱུག་འཁྱེར་ནས་ཆེས་རྨང་
གཞིའི་སྡོད་སྟངས་དང་འབྲི་སྟངས་ནས་སློབ་ཁྲིད་བྱེད་
འགོ་ཚུཊ་པ་དང་དཔེ་སྟོན་བྱེད་ཞོར་དུ་གཙོ་གནད་ནན་
བཤད་གནང་བ་དང་། སློབ་མ་ཚོས་ཀྱང་བློ་རྩེ་གཅིག་
སྒྲིམ་གྱིས་སྦྱོང་བརྡར་བྱེད་བཞིན་ཡོད།

ཤེས་རྟོགས་བྱུང་བར་གཞིགས་ན། ད་ཐེངས་ཀྱི་
ཡིག་གཟུགས་འཛིན་གྲྭའི་སློབ་ཚན་དེ་ཟླ་6ཚེས་26ཉིན་
ནས་ཟླ་9ཚེས་11ཉིན་བར་རྒྱུན་མཐུད་འཚོག་རྒྱུ་ཡིན་
ཞིང་། གཟའ་འཁོར་རེའི་གཟའ་ཕུར་བུའི་ཆུ་ཚོད་19：
30ནས་ཆུ་ཚོད་21：00བར་གླིང་ཕྲན་གཉིས་ཁྲོམ་གཞུང་
གི་རིག་གནས་ས་ཚིགས་སུ་འཚོག་རྒྱུ་རེད། སློབ་ཚན་གྱི་
ནང་དོན་ཕུན་སུམ་ཚོགས་ཤིང་། དབུ་ཅན་དང་།
འཁྱུག་ཡིག་སོགས་ཡིག་གཟུགས་སྣ་ཚོགས་ཡོད། སློབ་
ཁྲིད་དགེ་རྒན་ནི་བོད་རང་སྐྱོང་ལྗོངས་ཡིག་གཟུགས་
མཁས་ཅན་མཐུན་ཚོགས་ཀྱི་ཚོགས་མི་དང་ལྷ་ས་གྲོང་ཁྱེར་
ཡིག་གཟུགས་མཁས་ཅན་མཐུན་ཚོགས་ཀྱི་ལས་འཛིན་པ་
ཁྲེང་པའེ་ཏའོ་ཡིས་འགན་འཁུར་རྒྱུ་རེད།

ཁྲེང་པའེ་ཏའོ་ཡིས་དེ་ནི་ཁྲོམ་གཞུང་གིས་བཏོད་
པའི་དུས་ཐེངས་དང་པོའི་ཡིག་གཟུགས་གྲགས་རྟགས་ཀྱི་
སློབ་ཚན་ཞིག་ཡིན་པས་ང་ཚོས་ཆེད་ལས་སློབ་ཁྲིད་བརྒྱུད་
ས་གནས་དེ་གའི་ཡིག་གཟུགས་ཤེས་ལྡན་པ་གསོ་སྐྱོང་བྱ་
རྒྱུའི་རེ་བ་ཡོད། སློབ་ཚན་གྱིས་འབྲི་རྩལ་སློབ་ཁྲིད་ལ་
སྣང་ཆེན་བྱས་པར་མ་ཟད། ཡིག་གཟུགས་རིག་གནས་
བརྒྱུད་མི་རིགས་མཐུན་སྒྲིལ་གྱི་སྟོབས་ཤུགས་གཅིག་ཏུ་
སྒྲིལ་རྒྱུར་དེ་བས་ཤུགས་སྣོན་བརྒྱབ་ཡོད། གཞི་རིམ་གྱི་

རིག་གནས་འཐབ་ས་ཞིག་ཡིན་པའི་རིག་གནས་ས་ཚིགས་
ཀྱིས་སྲོལ་རྒྱུན་རིག་གནས་ས་མཐོར་སྐྱེ་སྟོབས་གསར་པ་
འཕེལ་བར་བྱེད་དགོས་ཞེས་གསུངས།

ད་ཐེངས་ཀྱི་ཡིག་གཟུཊ་སྤྱི་ཕན་སློབ་ཁང་གིས་ཡིག་
གཟུཊ་སྒྱུ་རྩལ་དེ་གྲོང་མིའི་ས་སྲིབ་ཀྱི་དུས་སུ་ཁྱབ་པར་བྱས་
ནས་ཡིག་གཟུཊ་ལ་དགའ་པོ་བྱེད་མཁན་ཚོར་སློབ་སྦྱོང་སྤེལ་
རེས་ཀྱི་ལས་སྟེཊ་ཤིག་བཏོད་པར་མ་ཟད། གླིང་ཕྲན་གཉིས་
ཁྲོམ་གཞུང་གིས་ཏང་འཛུཊ་སྐྱོང་གི་ཁྲིད་སྟོན་འོག་རིག་གནས་
འཛུཊ་སྐྱོང་དང་མི་རིཊ་མཐུན་སྒྲིལ་གྱི་ལས་དོན་འཚོལ་ཞིབ་
དང་ལག་ལེན་ཧུར་ཐག་བྱས་པ་དེ་བས་མངོན་ཡོད།

སློབ་མ་མཁྱེན་ལྡན་མ་སུན་ལགས་ཀྱིས་ང་རྒྱུན་དུ་
ནས་ཡིག་གཟུགས་སྦྱོང་རྒྱུར་དགའ་པོ་ཡོད། སྤྱི་ཕན་སློབ་
ཚན་དེ་ལྟ་བུ་ཆེད་ལས་ཡིན་ལ་དམངས་ལའང་སྟབས་བདེ་
པོ་ཡོད། ས་སྲིབ་སྐབས་ཀྱི་སློབ་ཁྲིད་ཇུས་འགོད་ནི་ལས་
ཀར་འགྲོ་མཁན་ཚོའི་དགོས་མཁོ་དང་ཧ་ཅང་འཚམ་པོ་
འདུག ཡིག་གཟུགས་ཀྱིས་བསམ་བློར་ཤུགས་རྐྱེན་བཟང་
པོ་ཐེབས་སུ་འཇུག་ཐུབ་པར་མ་ཟད། ང་ཚོས་སྲོལ་རྒྱུན་
རིག་གནས་ཀྱི་ཡིད་དབང་འཕྲོག་ཤུགས་དེ་བས་ཚོར་ཐུབ་
ཅེས་གསུངས།

（པ་ཚེས་སྒྱུར་ཞུས་བྱས）

གླིང་ཕྲན་གཉིས་ཁྲོམ་གཞུང་གིས“ངས་ས་མཐོར་ཡིག་གཟུགས་སྦྱོང་བ”ཞེས་པའི་སྤྱི་ཕན་སློབ་ཁང་བཙུགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཉེ་ཆར། “མདོ་དབུས་
མཐོ་སྒང་གི ་བུད་མེད་ཀྱི ་བདེ་ཐང་ལ ་གཅེས་སྐྱོང་
བྱེད”ཅེས་པའི་བྱེད་སྒོ་ལྷ་སར་སྤེལ་ནས་ས་གནས་དེ་གའི་
བུད་མེད་ལ་རྣམ་པ་གསར་རྐྱང་གི་བདེ་ཐང་ཐད་ཀྱི་ཚན་
རིག་ཁྱབ་གདལ་གྱི་འཆད་ཁྲིད་སྤེལ་བ་རེད། ད་ཐེངས་
ཀྱི་བྱེད་སྒོ་དེ་ལྷ་ས་གྲོང་ཁྱེར་ཚན་རིག་ལག་རྩལ་མཐུན་ཚོཊ་
དང་། ལྷ་ས་གྲོང་ཁྱེར་བུད་མེད་མཉམ་འབྲེལ་ལྷན་
ཚོཊ། དེ་བཞིན་ལྷ་ས་གྲོང་ཁྱེར་ལས་རིཊ་ལག་རྩལ་སློབ་
གྲྭ་གཉིས་པ་བཅས་ཀྱིས་མཉམ་འབྲེལ་ཐོག་གཉེར་བ་ཞིག་
ཡིན་ཞིང་། “བུད་མེད་ལ་གཅེས་སྐྱོང་དང་མངལ་སྐེའི་
བདེ་ཐང་ལ་གཅེས་སྐྱོང་བྱེད”ཅེས་པ་གཙོ་དོན་དུ་བྱས་
ནས་འཆད་ཁྲིད་སྤེལ་བ་དང་། དེའི་དམིཊ་ཡུལ་ནི་བུད་
མེད་ཀྱི་བདེ་ཐང་དང་ཤེས་བྱའི་ཆུ་ཚད་མཐོ་རུ་བཏང་ནས་
རང་ངོས་འགོག་སྲུང་གི་འདུ་ཤེས་ཟབ་ཏུ་གཏོང་རྒྱུ་དེ་རེད།

པེ་ཅིང་ཞེ་ཧོ་སྨན་ཁང་གི་བུད་མེད་དང་བུ་བཙའི་ཚན་
ཁག་གི་ཀྲུའུ་རེན་གཞོན་པ་དང་། བུད་མེད་ཚན་ཁག་སྐྲན་
ནད་ལྟེ་གནས་ཀྱི་ཀྲུའུ་རེན་སྨན་པ་དཀའ་བཅུ་པ་དང་འབུམ་
རམས་པའི་ཞིབ་འཇུག་སློབ་མའི་སློབ་དཔོན་བཅས་ཡིན་
པའི་དགེ་རྒན་ཆེན་མོ་བ་ཐན་ཤན་ཅེ་ཆེད་མངཊ་གདན་
དྲངས་ཡོད། ཐན་ཤན་ཅེས་ཕུན་སུམ་ཚོཊ་པའི་ཆེད་ལས་
ཀྱི་ཤེས་བྱ་དང་ལག་ལེན་གྱི་ཉམས་མྱོང་ལ་བརྟེན་ནས་པར་

རིས་དང་ཡི་གེ་མཉམ་དུ་བཀོད་དེ་གཏིང་ཟབ་ལ་གོ་བདེ་བའི་
སྒོ་ནས་མངལ་སྐེའི་འབྲས་སྐྲན་གྱི་འབྲེལ་ཡོད་ཤེས་བྱར་
འགྲེལ་བཤད་བརྒྱབ་པ་རེད། ལྷ་ས་གྲོང་ཁྱེར་ཚན་རྩལ་
མཐུན་ཚོཊ་ཀྱི་ཀྲུའུ་ཞི་གཞོན་པ་ཚེ་རིང་པད་སྒྲོན་གྱིས་ང་ཚོས་
ད་ཐེངས་ཀྱི་འཆད་ཁྲིད་སྒྲིག་འཛུཊ་བྱེད་དོན་གཙོ་བོ་ནི་རྒྱ་
ཆེའི་བུད་མེད་ལས་བྱེད་པའི་བདེ་ཐང་གི་འདུ་ཤེས་ཟབ་ཏུ་
གཏོང་བ་དང་། ལྷག་པར་དུ་མངལ་སྐེའི་འབྲས་སྐྲན་ལ་
ངོས་འཛིན་དང་སྔོན་འགོག་བྱེད་ནུས་ཆེ་རུ་གཏོང་ཆེད་
ཡིན། འབྱུང་འགྱུར། ང་ཚོས་མུ་མཐུད་ལས་དོན་སྤེལ་
ཤུཊ་ཆེ་རུ་གཏོང་བ་དང་ལས་ཀ་བྱེད་སྟངས་གསར་གཏོད་
བྱས་ཏེ། རྒྱ་ཆེའི་བུད་མེད་ཚོར་སྤུས་ལེཊ་ཀྱི་བདེ་ཐང་སྐོར་
གྱི་ཚན་རིག་ཁྱབ་གདལ་གྱི་འཆད་ཁྲིད་དེ་བས་མང་བ་བྱས་
ནས་ཁོང་ཚོར་ཕན་པ་ཐོབ་པར་བྱ་རྒྱུ་ཡིན་ཞེས་བཤད།

ཐན་ཤན་ཅེས་འཆད་ཁྲིད་ནང་དང་ཐོག་གྲངས་གཞི་
ཞིག་ལ་བརྟེན་ནས་ཚོཊ་ར་ཡོངས་ཀྱི་དོ་ཁུར་ཐོབ་ཡོད།
ཁོང་གིས། མངལ་སྐེའི་འབྲས་སྐྲན་ནི་འཕེལ་རྒྱས་འགྲོ་
བཞིན་པའི་རྒྱལ་ཁབ་ཀྱི་བུད་མེད་ཀྱི་རྒྱུན་མཐོང་བུད་མེད་
ཚན་ཁག་གི་ཚབས་ཆེའི་འབྲས་སྐྲན་ཞིག་ཡིན་པས། ངེས་
པར་དུ་ཚད་མཐོའི་མཐོང་ཆེན་བྱེད་དགོས་ཞེས་གསུངས་པ་
དང་། དེ་རྗེས་ཁོང་གིས་ཉེན་ཁ་ཆེ་བའིHPVའགོས་ནད་
དང་མངལ་སྐེའི་འབྲས་སྐྲན་གྱི་འབྲེལ་བའི་རང་བཞིན་
དང་། ནད་དུག་འགོ་བའི་ཐབས་ལམ། འགོ་སླ་བའི་མི་

ཚོགས། དེ་བཞིན་མངལ་སྐེའི་འབྲས་སྐྲན་གྱི་རིམ་པ་
གསུམ་པའི་སྔོན་འགོག་ཚོད་འཛིན་གྱི་ཐབས་ལམ། གྲལ་
བཤེར་བྱེད་ཐབས། སྨན་བཅོས་བྱེད་ཐབས་བཅས་འགྲེལ་
བཤད་ཞིབ་ཕྲ་བརྒྱབ་པ་དང་འབྲེལ་ཚོཊ་ཞུཊ་བུད་མེད་ཀྱིས་
བཏོན་པའི་གནད་དོན་ལ་ལན་ཞིབ་ཕྲ་བརྒྱབ་པ་རེད།

ཡུལ་དངོས་སུ་འཆད་ཁྲིད་ལ་ཉན་མཁན་ཧོ་ཅིང་
གིས་དགེ་རྒན་ཆེན་མོ་བ་ཐན་ལཊ་ཀྱིས་འཆད་ཁྲིད་ཧ་ཅང་
ཡག་པོ་བྱས་སོང་། ཁོང་གིས་མངལ་སྐེའི་འབྲས་སྐྲན་གྱི་
ནད་གཞི་ཐོན་ཚུལ་དང་རྒྱུ་རྐྱེན་ལ་འགྲེལ་བཤད་སྐྱོན་ནས་
འབྲེལ་ཡོད་ཤེས་བྱ་ཁྱབ་གདལ་བཏང་བར་མ་ཟད། ཚང་
མར་ཇི་ལྟར་བྱས་ཏེ་སྔོན་འགོག་དང་སྨན་བཅོས་བྱེད་
དགོས་ལུཊ་གསུངས་པས། ནང་དོན་ཧ་ཅང་ཆ་ཚང་པོ་
འདུག འདིས་ང་ཚོའི་རྒྱ་ཆེའི་བུད་མེད་རྣམས་ཀྱིས་སྔར་
ལས་ལྷག་པའི་སྒོ་ནས་རང་ཉིད་ལ་སྲུང་སྐྱོང་དང་རང་ཉིད་
ཀྱི་བདེ་ཐང་ལ་སེམས་ཁུར་བྱེད་དུ་བཅུག་ཡོད་ཅེས་བཤད།

ད་ཐེངས་ཀྱི་བྱེད་སྒོ་བརྒྱུད། ཐན་ཤན་ཅེས་ཚན་
རིག་དང་མཐུན་པའི་བདེ་ཐང་གི་ཤེས་བྱ་བརྒྱུད་སྤེལ་བྱས་
པར་མ་ཟད། ད་དུང་བུད་མེད་ཀྱིས་མངལ་སྐེའི་བདེ་ཐང་
ལ་མཐོང་ཆེན་བྱེད་ཚད་ཆེ་རུ་བཏང་ནས། མཚོ་བོད་ས་
མཐོའི་བུད་མེད་ཀྱི་བདེ་ཐང་བྱ་གཞག་གི་འཕེལ་རྒྱས་ལ་སྐུལ་
འདེད ་གཏོང ་ཆེད ་ལེགས ་སྐྱེས ་ཧུར ་ཐག ་ཕུལ ་ཡོད།

（ནོར་བུ་ཆོས་སྒྲོན་གྱིས་སྒྱུར་ཞུས་བྱས）

གྲོང་ཁྱེར་ཚན་རྩལ་མཐུན་ཚོགས་ཀྱིས་སྣེ་ཁྲིད་དེ་བུད་མེད་ཀྱི་བདེ་ཐང་
ཐད་ཀྱི་ཚན་རིག་ཁྱབ་གདལ་གྱི་འཆད་ཁྲིད་བྱས་པ།

（པར་ངོས་དང་པོར་མཐུད）བྱེད་སྒོའི་ནང་མལ་གྲོ་གུང་
དཀར་རྫོང་མི་དམངས་འཐུས་ཚོགས་རྒྱུན་ལས་ཨུ་ལྷན་གྱི་
ཏང་ཙུའུ་དང་སྲིད་གྲོས་ཏང་ཙུའུ་ཡི་སྒྲོག་འགྲེལ་མི་སྣས་ལྷོ་
རི་བྱང་རིའི་སྔོ་འགྱུར་འདུ་འགོད་ཀྱི་བྱས་རྗེས་དེང་འདིར་
བཞག་པ་དང་ཕན་འབྲས་བསྐལ་བརྒྱར་ཐོན་པའི་འབྱུང་
ཁམས་འདུ་འགོད་ནི་མལ་གྲོ་གུང་དཀར་རྫོང་ཨུད་དང་
རྫོང་སྲིད་གཞུང་གིས“རི་སྔོན་ཆུ་དྭངས་ནི་གསེར་རི་དངུལ་
རི་ཡིན་པའི”འདུ་ཤེས་ལག་ལེན་བསྟར་བའི་གསོན་ཉམས་
དོད་པའི་ལག་ལེན་ཞིག་རེད། ལས་གྲྭ་ལག་བསྟར་བྱས་
ཚུན་མིག་སྔའི་བར་ཤིང་སོན་རྐང་1612769འདེབས་
འཛུགས་བྱས་ཟིན་པ་དང་། མུའུ་ཁྲི་1.68ཀྱི་སྔོ་འགྱུར་
དམིགས་ཚད་ལེགས་གྲུབ་ཟིན་ཡོད། མང་ཚོགས་3541
ལ་ལས་ཞུགས་འབབ་འཕར་བྱུང་ནས་ས་མཐོའི་འབྱུང་
ཁམས་ཁོར་ཡུག་ལེགས་སུ་ནུས་ལྡན་ཕྱིན་ཡོད།

སྒྲོག་འགྲེལ་པ་ལྷག་པ་ཚེ་རིང་གིས་དེ་སྔ་སྐྱ་ཐེར་ཐེར་
གྱི་རི་མགོ་ད་ཆ་སྔོ་ལྗང་ཅན་དུ་གྱུར་ཡོད། ང་ཚོ་སྒོ་འགྲམ་
དུ་ལས་ཞུཊ་ཐུབ་པས་དེ་ནི་གཉིས་ཕན་གྱི་སྲིད་ཇུས་བཟང་པོ་
ཞིག་རེད་ཅེས་སེམས་འགུལ་ཆེན་པོ་ཐེབས་བཞིན་དུ་བཤད།

ས་གཤིས་ཀྱི་གནོད་འཚེ་ཡང་ཡང་ཐོན་པའི་གནད་
དོན་ལ་དམིགས་ནས་མལ་གྲོ་གུང་དཀར་རྫོང་ཨུད་དང་
རྫོང་སྲིད་གཞུང་གིས་ཕྱོཊ་ཡོངས་ནས་གྲལ་བཤེར་བྱས་ཏེ་
ཞིང་འབྲོག་པའི་སྡོད་ཁང་9200ལྷག་ཙམ་ལ་གྲལ་བཤེར་
བྱས་ཤིང་། “དཔྱིད་རླུང་བྱ་སྤྱོད”ཀྱི་དམངས་ཕན་འདུ་
འགོད་གསར་གཏོད་དང་ལག་བསྟར་བྱས་ནས་ལོ་གསུམ་
རིང་རྫོང་ཡོངས་སུ་མངོན་མེད་རྐྱེན་ངན་ལྡན་པའི་སྡོད་
ཁང་རིམ་སྤོར་སྒྱུར་བཀོད་བྱ་རྩིས་ཡོད་པ་རེད། 2025
ལོར་སྔོན་དཔག་བྱས་ན་ཉེན་ཡོད་སྡོད་ཁང་1821སྒྱུར་
བཀོད་ཟིན་རྒྱུ་དང་སྔོན་དཔག་བྱས་ན་སྒོར་དུང་ཕྱུར་2.6
གཏོང་རྒྱུ་རེད། སྒྲོག་འགྲེལ་ཚོཊ་འདུའི་ཐོག་སྒྲོག་འགྲེལ་
མི་སྣས་ཞིབ་ཅིང་ཕྲ་བའི་གྲངས་གཞི་དང་དཔེ་མཚོན་དཔེ་
རུ་དྲངས་ཏེ་མང་ཚོཊ་ལ་སྲིད་ཇུས་ཀྱི་ཞིབ་ཕྲའི་ནང་དོན་
དང་རེ་ཞུའི་བརྒྱུད་རིམ་གསལ་བཤད་བྱས་པ་རེད།

སྒྲོག་འགྲེལ་པ་ཆོས་གྲཊ་ཀྱིས་ན་ནིང་ངའི་སྡོད་ཁང་
ལ་གཏོར་སྐྱོན་ཕོག་རྗེས་རྫོང་ཨུད་དང་རྫོང་སྲིད་གཞུང་
གིས་མགྱོཊ་མྱུར་བྱ་སྤྱོད་སྤེལ་ཏེ‘དཔྱིད་རླུང་བྱ་སྤྱོད’ཀྱི་
དམངས་ཕན་སྲིད་ཇུས་དུས་ཐོག་ཏུ་བཏོན་ནས་མང་ཚོཊ་
ཀྱི་བདེ་སྡོད་ཕུཊ་འདུན་མངོན་འགྱུར་བྱས་བྱུང་ཞེས་རང་
ཉིད་ཀྱི་མྱོང་བ་མཉམ་སྤྱོད་བྱས་ཡོད། གསར་འགོད་པར་
ཤེས་རྟོཊ་བྱུང་བར་གཞིཊ་ན། མང་ཚོཊ་དེ་བས་མང་

བར་ཕན་པ་ཐོབ་པར་བྱ་ཆེད། མལ་གྲོ་གུང་དཀར་རྫོང་
གི་ཤང་དང་གྲོང་རྡལ་ཁག་གིས་འཐུས་མི་དང་ཨུ་ཡོན་སྒྲིག་
འཛུཊ་བྱས་ནས་དུད་ཚང་དུ་འཚམས་འདྲིར་བསྐྱོད་དེ་ཆ་
རྐྱེན་འཛོམས་པའི་ཁྱིམ་ཚང་ལ་སྲིད་ཇུས་ཤེས་རྟོཊ་དང་ཁ་
གསབ་རེ་ཞུ་བྱ་རྒྱུར་གཞོགས་འདེཊ་བྱས་ཡོད།

ད་ཐེངས་ཀྱི་སྒྲོག་འགྲེལ་བྱེད་སྒོས་མལ་གྲོ་གུང་
དཀར་རྫོང་ཨུད་དང་རྫོང་སྲིད་གཞུང་ལ་དམངས་འཚོའི་
ཁྱབ་ཁོངས་ཁག་ནས་ཐོབ་པའི་གྲུབ་འབྲས་ཕྱོགས་ཡོངས་
ནས ་མངོན ་པར ་བྱས ་ཡོད ། སློབ ་གསོའི ་ཐད །
2021ལོ་ནས་2025ལོའི་བར་མལ་གྲོ་གུང་དཀར་རྫོང་
རིམ་པ་དེ་གའི་ནོར་སྲིད་ཀྱིས་རིམ་རྩིས་བྱས་ན་སློབ་གསོར་
མ་དངུལ་གཏོང་ཚད་སྒོར་དུང་ཕྱུར་7.8ལྷག་ཙམ་ཟིན་པ་
དང་ནོར་སྲིད་ཀྱི་མ་དངུལ་གཏོང་ཚད་ལོ་རེར་ཆ་སྙོམས་
བརྒྱ་ཆ་21ལྷག་ཙམ་ཟིན་ཡོད། དེའི་ནང་སྒོར་དུང་ཕྱུར་
2.91ལྷག་ཙམ་སློབ་གྲྭའི་མཁྲེགས་ཆས་འཛུགས་སྐྲུན་ཐད་
སྤྱད་ཅིང་། སློབ་གྲྭ་འབྲིང་ཆུང་དང་བུ་བཅོལ་ཁང་གི་
ཉལ་ཁང་སྒྱུར་བཀོད་དང་། སློབ་མའི་ཉལ་ཁང་འཛུགས་
སྐྲུན། འགྱིག་བཟོའི་ལུས་རྩལ་ཐང་འཛུགས་སྐྲུན་སོགས་
ཀྱི་རྣམ་གྲངས་ལག་བསྟར་བྱས་པ། 2023ལོར་རྫོང་
ཡོངས་ཀྱི་སློབ་གྲྭར་དྲོད་རླངས་མཁོ་འདོན་ཁྱོན་ཡོངས་ལ་
ཁྱབ་པ་དང་འབྲེལ་སློབ་མ་བསུ་སྐྱེལ་གྱི་སྤྱི་སྤྱོད་འགྲིམ་
འགྲུལ་ལམ་ཐིག་ཤར་གཏོང་ཐུབ་ནས་སློབ་གཉེར་གྱི་ཆ་
རྐྱེན་རྩ་བའི་ཆ་ནས་ལེགས་སུ་ཕྱིན་ཡོད། སྨན་བཅོས་
ཐད། རིམ་རྩིས་བྱས་ན་མ་དངུལ་སྒོར་དུང་ཕྱུར་1.5
བཏང་ནས་རྫོང་སྨན་ཁང་གི་སྒོ་བསྟེན་སྨན་བཅོས་ལག་
རྩལ་ཕྱོགས་བསྡུས་ཐོག་ཁང（རིམ་པ་དེ་གའི་སྡེབ་སྒྲིག་སྒོར་
ཁྲི་4500ཟིན་པ་དང་སྔོན་དཔག་བྱས་ན་2025ལོའི་ཟླ་8
པར་ལས་མཇུག་འགྲིལ་རྒྱུ）གསར་དུ་བསྐྲུན་པ། མ་
དངུལ་སྒོར་ཁྲི་3865.17བཏང་ནས་རྫོང་མི་དམངས་སྨན་
ཁང་གི་ནད་སྡོད་ཕྱོགས་བསྡུས་ཐོག་བརྩེགས་ཁང་ཆེན་
བསྐྲུན་པ་དང་། ཉལ་ཁྲི་100གསར་དུ་བསྣན་པ། ལྷ་
སའི་རྫོང་རིམ་པའི་རིམ་བརྒྱའི་ཚད་ལྡན་ཅན་གྱི་གཤགས་
བཅོས་ཁང་2བསྐྲུན་པ། རིམ་པ་དེ་གའི་མ་དངུལ་སྒོར་ཁྲི་
3500བཏང་ནས་ནད་བརྟག་སྨན་བཅོས་ཁུལ་གྱི་ཞོར་
གཏོགས་ལས་གྲྭ་ལག་བསྟར་བྱས་པ། རྨང་གཞིའི་
སྒྲིག་བཀོད་ཐད། 2021ལོ་ནས་2025ལོའི་བར་མ་
དངུལ་སྒོར་དུང་ཕྱུར་1.2འདེགས་སྐྱོར་དུ་བྱས་ཏེ་མ་ལག་
ལྡན་པའི་སྒོ་ནས་རྣམ་གྲངས་20ལྷག་ཙམ་གྱི་གྲོང་གསེབ་ཀྱི་
གཞུང་ལམ་འཛུགས་སྐྲུན་ལས་གྲྭར་སྐུལ་འདེད་བཏང་བ་

རེད། 2021ལོར་ཞིང་འབྲེལ་བསྡུ་སྒྲིལ་མ་དངུལ་ལ་
བརྟེན་ནས་གྲོང་ཚོ་11གི་འགྲོ་ལམ་སྒྱུར་བཀོད་བྱས་པ་
དང་། 2024ལོ་ནས་2025ལོའི་བར་ཐག་རིང་ལུང་
ཁུག་གི་གྲོང་ཚོ་དང་ཚོགས་ཆུང་གི་འགྲིམ་འགྲུལ་སྟབས་
བདེ་མེད་པའི་གནད་དོན་ལ་དམིགས་ནས་རྒྱ་མ་ཤང་ཁྲི་
ཁང ་གྲོང་ཚོའི་ཚོགས་ཆུང་4པ་དང་5པ（སྒོར་ཁྲི ་
1000）དང་། ཐང་སྐྱ་ཤང་གྲོང་གཉིས་གྲོང་ཚོ་དང་དེ་
བཞིན་མོ་གྲོང་གྲོང་ཚོ（སྒོར་ཁྲི་1723.84）སོགས་སུ་གཙོ་
གནད་རྣམ་གྲངས་ལག་ལེན་བསྟར་ནས་གྲོང་གསེབ་ཀྱི་
འགྲོ་ལམ་གྱི་མཐའ་མའི་འགག་གནད་ཕྱོགས་ཡོངས་ནས་
ཤར་གཏོང་ཐུབ་པར་བྱས་ཏེ་ཞིང་འབྲོག་པའི་ཕྱིར་སྐྱོད་
དཀའ་བའི་གནད་དོན་བསལ་ཡོད། ཁོར་ཡུག་བཅོས་
སྒྲིག་ཐད། རིམ་རྩིས་བྱས་ན་མ་དངུལ་སྒོར་དུང་ཕྱུར་3.08
ཙམ་བཏང་ནས་རྣམ་གྲངས་40ལག་བསྟར་བྱས་པ་དེ་དག་
སྡོད་གནས་དང་། གྲོང་དོན། གཟུགས་བརྙན་སོགས་
ཁྱབ་ཁོངས་ཆེན་པོ་བརྒྱད་ལ་ཁྱོན་ཡོངས་ནས་ཁྱབ་སྟེ་ཡུལ་
མིར་དེ་བས་སྤུས་ལེགས་ཀྱི་འཚོ་བའི་ཁོར་ཡུག་བཏོད་ཡོད།

སྒྲོག་འགྲེལ་པ་སྐར་རྡོར་གྱིས་ཕ་ཡུལ་ཉིན་རེ་ལས་མ་
འདས་པར་མཛེས་སུ་འགྲོ་སྐབས་ང་ཚོས་སེམས་གཏིང་
ནས་ཏང་དང་སྲིད་གཞུང་ལ་ཐུཊ་རྗེ་ཆེ་ཞུ་རྒྱུ་ཡིན་ཞེས་མང་
ཚོཊ་ཀྱི་སེམས་སྒྲ་མཚོན་པའི་ཐོག་ནས་བཤད།

མལ་གྲོ་གུང་དཀར་རྫོང་གི་ཤང་དྲུག་དང་གྲོང་རྡལ་
གཉིས་ཀྱི“འཐུས་མི་གཉིས་དང་ཨུ་ཡོན་གཅིག”གིས་
འཐུས་མིའི་འགན་འཁྲི་ཏན་ཏིག་བསྒྲུབས་ནས་སྲིད་ཇུས་
དྲིལ་བསྒྲགས་པ་དང་། དམངས་ཚུལ་འབྲེལ་གཏུག་
པ། ལས་དོན་ལྟ་སྐུལ་པ་བཅས་ཡག་པོ་བྱས་ཏེ་བོད་རང་
སྐྱོང་ལྗོངས་དབུ་བརྙེས་ནས་ལོ་60འཁོར་བར་བསུ་བ་ཞུ་
ཆེད་བློ་གྲོས་དང་སྟོབས་ཤུགས་ལེགས་སྐྱེས་སུ་འབུལ་རྒྱུ་
ཡིན་ཞེས་གཅིག་རྗེས་གཉིས་མཐུད་ངང་བཤད།

ད་ཐེངས་ཀྱི་སྒྲོག་འགྲེལ་བྱེད་སྒོས་ཏང་དང་མང་
ཚོགས་དབར་དང་ལས་བྱེད་པ་དང་མང་ཚོགས་དབར་གྱི་
འབྲེལ་བ་ཟབ་ཏུ་ཕྱིན་པར་མ་ཟད མཛེས་སྡུག་ལྡན་པའི་
ཁྱིམ་གཞིས་མཉམ་དུ་སྐྲུན་པའི་ཐུན་མོང་གི་ངོས་འཛིན་
ཡང་གཅིག་ཏུ་འགྲིལ་ཡོད། ལོ་རྒྱུས་ཀྱི་འགོ་འཛུགས་ས་
གསར་པའི་ཐོག་མལ་གྲོ་གུང་དཀར་རྫོང་གིས་དམངས་
འཚོའི་དགོས་མཁོ་ཕྱོཊ་སྟོན་དུ་བྱེད་པ་དང་འབྱུང་ཁམས་
འཛུཊ་སྐྱོང་དམ་འཛིན་བྱ་གཞིར་བྱས་ནས་སྤུས་ཚད་མཐོ་
བའི་འཕེལ་རྒྱས་ཀྱི་ལེའུ་གསར་པ་ནུས་ཤུགས་ཡོད་རྒུས་
བརྩམ་རྒྱུ་རེད། （ཉི་མ་ཆོས་སྒྲོན་གྱིས་སྒྱུར་ཞུས་བྱས）

（པར་ངོས་དང་པོར་མཐུད）ཚོཊ་འདུའི་
ཐོག རྒྱལ་ཡོངས་གཅིག་གྱུར་གྱི་ཁྲོམ་ར་ཆེན་པོ་
འཛུཊ་སྐྲུན་ལ་སྐུལ་འདེད་གཏིང་ཟབ་གཏོང་
བར། གཙོ་གནད་དང་དཀའ་གནད་ལ་དམིཊ་
ཏེ་ཁྲིམས་དང་སྒྲིག་སྲོལ་ལྟར་ཁེ་ལས་ཀྱི་རིན་གོང་
དམའ་བ་དང་གོ་རིམ་མེད་པའི་འགྲན་རྩོད་ཀྱི་
རྣམ་པར་བཅོས་སྒྲིག་བྱས་ནས་ཁེ་ལས་ཀྱིས་ཐོན་
རྫས་ཀྱི་སྤུས་ཚད་མཐོ་རུ་གཏོང་རྒྱུར་ཁྲིད་སྟོན་
དང་། རྗེས་ལུས་ཐེབས་པའི་ཐོན་ནུས་གོ་རིམ་
ལྡན་པའི་ངང་ཕྱིར་འཐེན་བྱ་རྒྱུར་སྐུལ་འདེད་
གཏོང་དགོས་པ་དང་། སྲིད་གཞུང་གི་ཉོ་སྒྲུབ་
དང་འོས་འགུཊ་འོས་དཔོད་ཚད་ལྡན་དུ་བཏང་
ནས་འོས་ཐོན་བྱུང་བའི་མཇུག་འབྲས་ལ་དྲང་
སྙོམས་རང་བཞིན་གྱི་ཞིབ་བཤེར་བྱེད་ཤུཊ་ཆེ་རུ་
གཏོང་དགོས་པ། ས་གནས་ཀྱི་ཚོང་འགུཊ་མ་
འདྲེན་ཚད་ལྡན་དུ་གཏོང་བ་དང་། ཚོང་
འགུཊ་མ་འདྲེན་གྱི་ཆ་འཕྲིན་ཁྱབ་བསྒྲཊ་བྱེད་
ཤུགས་ཆེ་རུ་གཏོང་དགོས་པ། ཕྱི་ནང་ཉོ་ཚོང་
གཞི་གཅིག་ཅན་གྱི་འཕེལ་རྒྱས་འགྲོ་རྒྱུར་སྐུལ་
འདེད་ཤུཊ་ཆེན་བཏང་ནས་ཕྱིར་གཏོང་ཚོང་
ཟོག་ནང་ཁུལ་དུ་འཚོང་བའི་ཐབས་ལམ་ཤར་
བགྲོད་ཡོང་བ་བྱེད་པ་དང་། ཕྱི་ནང་ཉོ་ཚོང་གི་
སྤུས་ལེཊ་ཁེ་ལས་ཁག་གཅིག་སྐྱེད་སྲིང་བྱེད་
དགོས་པ། ཁེ་ལས་དང་འབྲེལ་བ་ཡོད་པའི་
ཁྲིམས་འཛིན་ཚད་ལྡན་དུ་གཏོང་བའི་ཆེད་དོན་
བྱ་སྤྱོད་རྒྱུན་མཐུད་ངང་སྤེལ་ནས། ཁྲོམ་ར་
གཅིག་གྱུར་ཡོང་བར་ཕན་ཐོགས་ཡོད་པའི་ནོར་
ཁྲལ་སྒྲིག་གཞི་དང་བསྡོམས་རྩིས་ཞིབ་རྩིས་ལམ་
ལུཊ། ཡིད་རྟོན་མ་ལག་བཅས་འཐུས་ཚང་དུ་
གཏོང་དགོས་པ། ལས་བྱེད་པས་ཡང་དག་པའི་
སྲིད་དོན་བྱས་རྗེས་ལྟ་བ་འཛུཊ་པ་དང་ལག་ལེན་
བསྟར་རྒྱུར་ཁྲིད་སྟོན་བྱས་ནས་སྤུས་ཚད་མཐོའི་
གོང་འཕེལ་གྱི་དཔྱད་ཞིབ་མ་ལག་དང་ལས་བྱེད་
པའི་སྲིད་དོན་བྱས་རྗེས་ཀྱི་དཔྱད་ཞིབ་གདེང་
འཇོག་མ་ལག་འཐུས་ཚང་དུ་གཏོང་དགོས་ཞེས་
ནན་གསུངས་གནང་ཡོད།

ཚོཊ་འདུའི་ཐོག རྒྱ་མཚོའི་དཔལ་
འབྱོར་སྤུས་མཐོའི་གོང་འཕེལ་ལ་སྐུལ་འདེད་
གཏོང་བར། གསར་གཏོད་ལ་སྐུལ་འདེད་
གཏོང་རྒྱུར་མཐོང་ཆེན་སྔར་ལས་ལྷག་པ ་
དང་། ནུས་ཆེའི་མཐུན་སྦྱོར་ལ་མཐོང་ཆེན་
སྔར་ལས་ལྷག་པ། ཐོན་ལས་གསར་སྒྱུར་ལ་
མཐོང་ཆེན་སྔར་ལས་ལྷག་པ། མི་དང་རྒྱ་མཚོ་
ཞི་མཐུན་ཡོང་བར་མཐོང་ཆེན་སྔར་ལས་ལྷག་
པ། མཉམ་ལས་མཉམ་རྒྱལ་ལ་མཐོང་ཆེན་སྔར་
ལས་ལྷག་པ ་བཅས་བྱེད་དགོས་ཞེས་ནན་
གསུངས་གནང་ཡོད།

ཚོཊ་འདུའི་ཐོག རྒྱ་མཚོའི་དཔལ་
འབྱོར་སྤུས་མཐོའི་གོང་འཕེལ་ལ་སྐུལ་འདེད་
གཏོང་བར། རྩེ་རིམ་ཇུས་འགོད་ལ་ཤུགས་སྣོན་
རྒྱག་པ་དང་། སྲིད་ཇུས་ཀྱི་རྒྱབ་སྐྱོར་བྱེད་ཤུཊ་
ཆེ་རུ་བཏང་ནས། སྤྱི་ཚོཊ་ཀྱི་མ་རྩ་རྒྱ་མཚོའི་
དཔལ་འབྱོར་འཕེལ་རྒྱས་གཏོང་བའི་ནང་ཧུར་
ཐག་ཞུཊ་རྒྱུར་སྐུལ་ལྕག་དང་ཁྲིད་སྟོན་བྱེད་
དགོས། རྒྱ་མཚོའི་ཚན་རྩལ་གྱི་རང་བརྟེན་
གསར་གཏོད་ནུས་པ་ཆེ་རུ་གཏོང་བ་དང་། རྒྱ་
མཚོའི་འཐབ་ཇུས་ཚན་རྩལ་སྟོབས་ཤུཊ་ཆེ་རུ་
བཏང་ནས། རྒྱ་མཚོའི་ཚན་རྩལ་སྣེ་ཁྲིད་ཁེ་
ལས་དང་ཆེད་ཞིབ་ཁྱད་གསར་གྱི་ཁེ་ལས་འབྲིང་
ཆུང་སྐྱེད་སྲིང་དང་འཕེལ་རྒྱས་གཏོང་དགོས།
རྒྱ་མཚོའི་ཐོན་ལས་རྒྱ་སྟོབས་ཆེ་བ་དང་སྤུས་ལེཊ་
ཡོང་བ་བྱེད་པ་དང་། མཚོ་ཐོག་གི་རླུང་གློག་
ཚད་ལྡན་དང་གོ་རིམ་ལྡན་པའི་སྒོ་ནས་འཛུཊ་
སྐྲུན་བྱ་རྒྱུར་སྐུལ་འདེད་གཏོང་བ། དེང་རབས་
ཅན་གྱི་ཐག་རིང་རྒྱ་མཚོའི་ཉ་འཛིན་ལས་སྒོ་
འཕེལ་རྒྱས་གཏོང་བ། རྒྱ་མཚོའི་སྐྱེ་དངོས་སྨན་
རྫས་དང་སྐྱེ་དངོས་ཐོན་རྫས་འཕེལ་རྒྱས་གཏོང་
བ། རྒྱ་མཚོའི་ཁྱད་ལྡན་རིག་གནས་དང་ཡུལ་
སྐོར་བྱ་ཡུལ་གཏོད་པ་བཅས་བྱས་ནས། མཚོ་
ཐོག་སྐྱེལ་འདྲེན་ལས་རིཊ་སྤུས་མཐོའི་གོང་
འཕེལ་ལ་སྐུལ་འདེད་གཏོང་དགོས། མཚོ་ཁུག་
དཔལ་འབྱོར་འཕེལ་རྒྱས་ཀྱི་འཆར་འགོད་ཞིབ་
འཇུག་བྱ་རྒྱུར་ཤུཊ་སྣོན་བརྒྱབ་ནས་མཚོ་འགྲམ་
གྲུ་ཁའི་ཁྱུ་ཚོཊ་ལེཊ་སྒྱུར་སྡེབ་སྒྲིག་ལ་གོ་རིམ་ལྡན་
པའི་སྒོ་ནས་སྐུལ་འདེད་གཏོང་དགོས། རྒྱ་
མཚོའི་འབྱུང་ཁམས་ཁོར་ཡུག་སྲུང་སྐྱོང་བྱེད་
ཤུགས་ཆེ་རུ་གཏོང་བ་དང་། གཙོ་གནད་མཚོ་
ཁོངས་ཕྱོཊ་བསྡུས་བཅོས་སྒྲིག་བྱེད་པའི་ལས་
དོན་མུ་མཐུད་ལག་བསྟར་བྱེད་པ། མཚོ་ཁོངས་
རིམ་དབྱེ་ལངས་གཟུཊ་བེད་སྤྱོད་བྱ་རྒྱུར་སྐུལ་
འདེད་ཧུར་ཐག་གཏོང་བ། རྒྱ་མཚོའི་ཐཱན་བསྡུ་
ཞིབ་རྩིས་ལས་དོན་སྤེལ་རྒྱུ་འཚོལ་ཞིབ་བཅས་
བྱེད་དགོས། གོ་ལ་ཧྲིལ་པོའི་རྒྱ་མཚོ་བཅོས་
སྒྲིག་ནང་གཏིང་ཟབ་ཞུགས་ནས། གོ་ལ་ཧྲིལ་
པོའི་རྒྱ་མཚོའི་ཚན་ཞིབ་བརྟག་དཔྱད་དང་
གནོད་འགོག་གེཊ་སེལ། རྒྱ་མཚོའི་དཔལ་
འབྱོར་མཉམ་ལས་བཅས་ལ་ཤུཊ་སྣོན་རྒྱག་
དགོས་ཞེས་བསྟན་ཡོད།

ཀྲུང་དབྱང་ནོར་དཔལ་ཨུ་ཡོན་ལྷན་ཁང་
གི་ཨུ་ཡོན་ཚོཊ་འདུར་ཞུཊ་པ་དང་། ཀྲུང་
དབྱང་དང་རྒྱལ་ཁབ་ལས་ཁུངས་ཀྱི་འབྲེལ་ཡོད་
ཚན་པའི་འགན་འཁུར་བློ་མཐུན་ཚོཊ་འདུར་
ཟུར་ཞུཊ་གནང་ཡོད།

（ནོར་བུ་ཆོས་སྒྲོན་གྱིས་སྒྱུར་ཞུས་བྱས）

ཞི་ཅིན་ཕིང་གིས་རྒྱལ་ཡོངས་གཅིག་གྱུར་གྱི་ཁྲོམ་ར་ཆེན་པོ་འཛུཊ་སྐྱོང་དང་རྒྱ་མཚོའི་དཔལ་འབྱོར་
སྤུས་མཐོའི་གོང་འཕེལ་ལ་སྐུལ་འདེད་གཏིང་ཟབ་གཏོང་དགོས་པའི་ནན་གསུངས་གནང་བ།


